
యేతఱిఁ జూచినా వాతంధయాధీశదత్తరత్నావళీదర్శనంబు

లేసమయము చూచినా సదాశివమిత్రగోచరగ్రంథార్థసూచనంబు

గాఁగ రాజ్యంబుఁ బ్రోచె సాగరముఁ జేరు, నేఱులునుబోలె లోకసమిధ్ధలక్ష్ము

లాతభవనాంతరంబున నతిశయింపఁ, బ్రోదిఁ బ్రహ్లాదుఁ డాశ్రితాహ్లాదకరుఁడు.

	సీ.	
ధర్మప్రజాప్తికై ధరణీతలేశ్వరార్పితకన్యకాశ్రేణిఁ బెండ్లియాడి

యవనీసురప్రీతికై న్యాయమార్గంబు జరపుచు విత్తంబు సంగ్రహించి

యధికకీర్తిప్రాప్తికై యెదిర్చిన వైరిమండలాధీశులమద మణంచి

దివిజసంతృప్తికై ధృతితోడ నశ్వమేధాధ్వరాదిక్రియ లాచరించి

యఖిలవిద్యావిశేషంబు లభ్యసించి, డెంద మంతయు హరభక్తియంద నిలిపి

గంధవద్వైరివంశనిర్గంధనముగ, ధాత్రిఁ బాలించె బలశత్రుశత్రుసూతి.

	సీ.	
హృదయంబు లక్ష్మీశపదపద్మములయంద వినుకులు హరికధల్ వినుటయంద

నయనంబు లిందిరాప్రియదర్శనమునంద శిరము కేశవనమస్కృతులయంద

పదము లంబుజనాభభవనయాత్రలయంద శయములు విష్ణుపూజనమునంద

ఘ్రాణంబు శార్ఙ్గినిర్మాల్యగంధమునంద రసన కైటభరిపుప్రణుతియంద

పాదుకొనఁ గామినీపుత్త్రబాంధవాది, కలితసుఖములు మిథ్యగాఁ దలఁచికొనుచు

వసుమతీచక్ర మేకోష్ణవారణముగ, లీలఁ బాలించె దైతేయపాలసుతుఁడు.

	చ.	
హరిహయువిందు పావకున కర్మిలి భానుజుమేనినీడ ని

ర్జరరిపుమంత్రి యబ్ధిపతి ప్రాణము వాయువుకాయ మాధవే

శ్వరుపరమాప్తుఁ డీశ్వరు వశంబుగఁ జేయు కుశాగ్రబుద్ధి యీ

సురరిపుసూనుఁ డంచుఁ దలఁచున్ భువనత్రయ మమ్మహామహున్.

	క.	
చీఁకటియుఁ జంద్రికారస, మేకస్థానంబునంద యిరవొందుగతి

న్నాకౌకోరిపుకులము, న్నాకాలయకులము నొక్కనంటున మెలఁగున్.

	వ.	
అట్లు సాదరగుణమేదురుండై ప్రహ్లాదుండు గురువులకుం బరిచర్యయు సుమన

స్కులకు మనస్తర్పణంబును గులంబునకు బలంబును సిరులకుం బరిపుష్టియు

వసుమతికిం బసిమియుఁ బాతాళంబునకుఁ బ్రీతియుఁ ద్రిదివంబునకు ముదం

బును దిక్పతులకు మక్కువయును నగ్నులకు హర్షనిమగ్నత్వంబును వైదాంతి

కులకుఁ బ్రమోదంబును దార్కికులకుఁ దర్కంబును బరమవైష్ణవులకు నిరుప

మానందనిష్ణాతుఁడగుటయు శ్రుతులకు నభిరతియుఁ బురాణంబులకు నపరి

క్షీణభావంబును శాస్త్రంబులకుఁ బ్రశస్తియుఁ గావించుచు భూవలయపాలన

ఖేలనలంపటుం డై సొంపుమీఱి నిజకీర్తిగంగాతరంగధారాప్రవాహంబున

		 ఈ పేజీలో చివరి మార్పు 19 ఫిబ్రవరి 2021న 12:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

